2021:212167

Daté: 29.02.2024
Numri i dokumentit: 05392412

C.nr.1983/21

GJYKATA THEMELORE NE PRIZREN, Departamenti i Pérgjithshém-Divizioni
Civil, gjyqtari Shyqri Hoxha, me bashképunétoren profesionale K.R. né ¢éshtjen
juridike kontestimore té paditéses V.K. nga Prizreni, té cilén me autorizim e pérfagéson
Shogéria e Avokatéve Studio Ligjore & Financiare “Klinaku .....”, Prishting, kundér té
paditurés Komuna e Prizrenit, Drejtoria Komunale e Arsimit, Prizren, me objekt té
kontestit kompensimi i té ardhurave nga marrédhénia e punés mbi bazén e kualifikimit
ose licencimit, vlera e kontestit 3,708.45 euro, jashté seancés gjyqésore, mé daté 29
shkurt 2024, mori kété:

AKTGJYKIM

I. APROVOHET pjesérisht e bazuar kérkesépadia e paditéses V.K. nga Prizreni,
kundér té paditurés Komuna e Prizrenit- Drejtoria Komunale e Arsimit, pér shkak té
kompensimit té té ardhurave nga marrédhénia e punés mbi bazén e kualifikimit,
DETYROHET e paditura, qé paditéses, né emér té kompensimit té t&é ardhurave nga
marrédhénia e punés mbi bazén e kualifikimit, pér periudhén kohore prej datés
01.09.2018 deri mé daté 21.11.2022 apo pér 50 muaj e 21 dité (pér ¢do muaj shumén prej
55.35 euro, né shkallé prej 27 % té pagés bazé - 421 euro, si dhe pér 21 dité, shumén prej
38.74 € né emér té diferencés sé papaguar té kualifikimit), t'ia paguajé shumén prej
2,806.24 euro, me kamaté ligjore prej 8 % né nivel vjetor, nga dita e parashtrimit té padisé
me daté 22.09.2021 e deri né pagesén definitive, té gjitha kéto né afat prej 7 ditésh pas
plotfugishmérisé sé kétij aktgjykimi, nén kércénim té pérmbarimit té detyrueshém.

II. REFUZOHET e pa bazuar, pjesa tjetér e kérkesépadisé sé paditéses, pérkatésisht
shuma prej 902.21 euro, né emér té kompensimit té té ardhurave nga marrédhénia e
punés mbi bazén e kualifikimit, pér periudhén kohore prej datés 18.04.2017 deri mé daté
31.08.2018 apo pér 16 muaj e 9 dité (pér cdo muaj shumé prej 55.35 euro dhe pér 9 dité,
shumén prej 16.60 euro).

III. DETYROHET e paditura, qé paditéses, t'ia kompensoj shpenzimet e procedurés

kontestimore né shumé prej 144.00 euro, né afat prej 7 ditésh pas plotfuqishmérisé sé
kétij aktgjykimi, nén kércénim té pérmbarimit té detyrueshém.

Arsyetim

Paditésja V.K. nga Prizreni, té cilén sipas autorizimit e pérfagéson av.S.K. nga Prishtina,
prané késaj gjykate ka parashtruar padi, kundér té paditurés Komuna e Prizrenit,
Drejtoria Komunale e Arsimit, Prizren, me objekt té kontestit kompensimi i té
ardhurave nga marrédhénia e punés mbi bazén e kualifikimit, vlera e kontestit 3,708.45
euro.

Né padi, pala paditése ka theksuar se paditésja éshté e punésuar si mésimdhénése prané
ShFMU “Gj.K.Skénderbeu” né fshatin Mazrek, komuna e Prizrenit, ku vazhdon té
punojé né kété institucion. Paditésja ka té kryer fakultetin e gjuhéve, kulturave dhe
komunikimit, nga ku ka marré titullin master e gjuhés dhe letérsisé angleze, po ashtu e
njéjta éshté e licencuar nga Ministria e Arsimit, andaj né bazén e késaj i takon
kompensimi pér avancimin né karrieré dhe zhvillim profesional nga neni 7 par1 pikal.3
té Kontratés Kolektive té Arsimit. E paditura edhe pérkundér obligimeve qé rrjedhin
nga Kontrata Kolektive e Arsimit e datés 18.04.2017 dhe ajo e datés 22.01.2021, e njéjta
nuk i ka pérmbushur obligimet ndaj paditéses né kompensimin né emér té kualifikimit.
Paga bazé e paditésit éshté né lartési prej 421 euro. Meqé e paditura nuk i ka
pérmbushur obligimin e saj ndaj paditésit, né kuptim té nenit 7 té KKA-s¢, i ka
propozuar gjykatés qé té aprovohet kérkesépadia e paditésit, té€ detyrohet e paditura gé
data 18.04.2017 deri me daté 22.01.2021 dhe 10% té pagés nga data 22.01.2021 e deri né
pérpilimin e ekspertizés me ekspertin financiar, me kamat ligjore prej 8%. Shpenzimet
e procedurés i ka kérkuar.

Me parashtresén e datés 04.01.2024, paditési pérmes té autorizuarit té tij ka béré
precizimin e kérkesépadisé, duke kérkuar kompensimin né emér té kualifikimit apo
licencimit nga data 18.04.2017 deri me daté 21.11.2022, né lartési prej 27 % té pagés bazé,
pér 67 muaj, pér secilin muaj nga 55.35 euro, né shumén e pérgjithshme prej 3,708.45
euro.

E paditura, né pérgjigjen né padi e ka kontestuar padiné dhe kérkesépadiné e paditéses
si té pa bazuar, duke kérkuar qé gjykata té njéjtén ta refuzoj si té pabazuar. Ka theksuar
se pretendimi i paditéses se i takon kompensimi pér licencim éshté né kundérshtim me
nenin 2 par. 1.1 té Kontratés Kolektive té Arsimit, sepse né até dispozité shkruan se
pérfitues té té gjitha benificioneve gé rrjedhin nga Kontrata Kolektive e Arsimit jané
vetém pér anétarét e Sindikatés sé Arsimit - SBASHK-ut, ndérsa paditésja nuk ka
paragqitur fakte se éshté anétar i késaj sindikate, nuk ka déshmuar me ané té kartelés sé
anétarésisé. Po ashtu ka theksuar se paditésja ka ushtruar padi né gjykaté pér realizimin
e té drejtave pa pérfunduar procedura administrative, sepse nuk i ka vazhduar
procedurat né Inspektoratin e Punés né Prizren, qé do té thoté se paditésja nuk i ka
shterur té gjitha mjetet juridike né procedurén administrative, ashtu qé i jané drejtuar
gjykatés né kundérshtim me nenin 124 par. 6.1. té Ligjit pér Procedurén Administrative,
dhe me kéto veprime té paditurés i shkaktojné shpenzime té médha, sepse obligohen t&é
paguajné edhe shpenzimet e procedurés gjyqésore. Sa i pérket obligimit lidhur me
pérmbushjen e detyrimit, e paditura né pérgjigjen né padi thekson se vet Komuna e

Prizrenit nuk éshté nénshkruese e Kontratés Kolektive, pérkatésisht Qeveria e
Republikés sé Kosovés éshté garantues i implementimeve té KKAK-sg, andaj Komuna
e Prizrenit nuk ka kod buxhetor pér pérmbushjen e obligimeve qé burojné nga KKAK-
ja. E paditura ka kontestuar kérkesépadiné duke u bazuar né nenin 353 té¢ LMD, duke
deklaruar se paditésja ka humbur té drejtén pér realizimin e kérkesés, pasi qé ka kaluar
afati 3 vjecar, ashtu gé ka arritur parashkrimi i kérkesés sé¢ paditéses. Me té gjitha té
cekurat si mé larté, e paditura ka kérkuar qé kérkesépadia e paditéses té refuzohet né
térési si e pabazuar.

Gjykata pas shqyrtimit té padisé, provave qé gjenden né shkresat e léndés, si dhe
pérgjigjes né padi té paraqitur nga ana e té paditurés, né kuptim té nenit 8 lidhur me
nenin 398 dhe 399 té LPK-s¢, gjeti se kérkesépadia e paditéses éshté pjesérisht e bazuar,
andaj pa shqyrtim té ¢éshtjes, e aprovoi pjesérisht kérkesépadiné si né dispozitiv té kétij
aktgjykimi.

Ndérmjet paléve ndérgjygése nuk ishte kontestues fakti se paditésja V.K. &shté né
marrédhénie pune tek e paditura, si mésimdhénése prané ShFMU “Gj.K.Skénderbeu”
né fshatin Mazrek, Komuna e Prizrenit. Mirépo, kontestuese ishte nése paditéses i takon
e drejta e kompensimit té té ardhurave nga marrédhénia e punés mbi bazén e
kualifikimit ose licencimit, pérkatésisht diferencés konkrete té papaguar, si dhe nése
kérkesa e paditéses pér kompensimin e té ardhurave nga marrédhénia e punés mbi
bazén e kualifikimit ose licencimit éshté parashkruar.

Né kété drejtim, gjykata nga kontrata e punés me numér té protokollit 65/17 té datés
26.09.2017 e lidhur ndérmjet paditéses dhe té paditurés, rezulton se paditésja éshté e
punésuar tek e paditura mésimdhénése, kualifikimi i paditéses &shté kualifikim
universitar, respektivisht e njéjta ka té pérfunduar fakultetin e gjuhéve té huaja, fakt i
cili vértetohet edhe nga Diploma me numér 91/09, e datés 21.11.2009 e léshuar nga
Universiteti i Prizrenit, né emér té paditéses, ku e njéjta ka marré titullin bachelor pér
gjuhén angleze. Bazuar né listén e pagave té léshuar nga Buxheti i Republikés sé
Kosovés, vértetohet se lartésia e pagés bazé té paditésit éshté né shumé prej 421.00 euro
dhe se paditésit né emér té kualifikimit fakultet, né pagén bazé mujore i éshté paguar
shuma prej 58.32 euro.

Provat e lartcekura, gjykata i pranoi si prové materiale vendimtare, né kuptim té nenit
329 par. 1 té LPK-sé, sipas sé cilés dispozité ligjore pércaktohet se “shkresa té cilén e ka
hartuar né formén e caktuar organi shtetéror brenda kufijve t& kompetencés sé vet, si
dhe shkresa té cilén né formé té tillé e ka hartuar ndérmarrja apo organizata tjetér né
ushtrimin e autorizimeve publike gé i jané besuar me ligj (dokumenti publik), provon
saktésiné e asaj qé konfirmohet apo caktohet né té”. Andaj meqé kéto dokumente jané
té pranueshme edhe pér veté palén e paditur, pasi qé té njéjtat nuk jané kontestuar,
gjykata ia fali besimin e ploté.

Gjykata gjen se né rastin né fjalé zbatohen dispozitat e Vendimit té Qeverisé sé

Republikés sé¢ Kosovés, me nr.01/33 té datés 29.08.2008. Késhtu, né pikén 1. té kétij
vendimi, pércaktohet qé “nga 1 shtatori 2008 té gjith¢ mésimdhénésit, drejtorét

(zévendésdrejtorét) dhe bashképunétorét profesional né shkollat e Republikés sé
Kosovés, do té kené rritje té pagave té tyre né bazé té kritereve té licencimit”. Ndérsa,
né pikén 4. té vendimit né fjalé parashihet ngritja e pagés sipas shkallés apo nivelit té
kualifikimit ose licencimit, né té cilén pércaktohet se “mésimdhénésit, drejtorét
(zévendésdrejtorét) dhe bashképunétorét profesional, té pajisur: 1). Me diplomé té
Shkollés Normale pérfitojné ngritje té pagés bazé prej 10%; 2). Me diplomé té Shkollés
sé Larté Pedagogjike pérfitojné ngritje té pagés bazé prej 19%; 3). Me diplomé
universitare 3 dhe 4 vjet pérfitojné ngritje té pagés bazé prej 27% dhe 4). Me diplomé té
ciklit té dyté dhe té treté (Magjistraturé dhe Doktoraturé) pérfitojné ngritje té pagés bazé
prej 35%”. Pastaj, bazuar né mendimin juridik té Gjykatés Supreme nr. 214/2023 té
datés 09.10.2023, né pikén I. té tij pércaktohet qé “pér kérkesat e mésimdhénésve pér
kompensim mbi bazén e kualifikimit (licencimit), kompensimi béhet sipas kushteve
dhe kritereve té pércaktuara me Vendimin e Qeverisé sé Republikés sé Kosovés, me
nr.01/33, daté 29.08.2008”, vendim i cili ka qené né fuqi deri meé 06.02.2023.

Né rastin konkret, gjykata gjeti se e paditura ka pér detyrim, qé paditéses t'ia paguaj
kompensimin mbi bazén e kualifikimit ose licencimit, konform detyrimeve qé rrjedhin
nga Vendimi i Qeverisé sé Republikés sé Kosovés, me nr.01/33, daté 29.08.2008, sipas
shkallés apo nivelit té kualifikimit ose licencimit té pércaktuar né kété vendim. Mé
konkretisht, nga lista e pagave té léshuar nga Buxheti i Republikés sé¢ Kosovés dhe
kontrata e punés nr. 65/17 té datés 26.09.2017, rezulton se e paditura, né emér té
kualifikimit apo licencimit né pagén bazé, ia ka paguar shumén prej 58.32 euro. Sipas
pikés 4 nén pikés 3 té Vendimit nr.01/33 té datés 29.08.2008, paditési pérfiton ngritje
prej 27 % té pagés bazé, gé né rastin konkret paditésja pérfiton ngritje né pagén bazé, né
emér té licencimit apo kualifikimit shumén prej 113.67 euro. Andaj, gjykata vendosi si
né pikén nén L. té dispozitivit té kétij aktgjykimi, duke e detyruar té paditurén qé
paditéses pér cdo muaj t'ia paguaj shumeén prej 55.35 euro apo diferencén e mbetur pér
50 muaj e 21 dité, nga data 01.09.2018 e deri mé daté 21.11.2022, né shumé té
pérgjithshme prej 2,806.24 euro (50*55.35= 2,767.50 si dhe periudha 21 dité t&é muajit
Néntor 2022 éshté 38.74 sipas (55.35/30 =1.845*21 dité = 38.74) 2,767.50+38.74= 2,806.24
euro.

Gjykata vendosi sikurse né dispozitiv té kétij aktgjykimi duke aprovuar shumén
pérkatése dhe duke llogaritur kamatén ligjore, bazuar né nenin 382 par. 1 dhe 2 t&¢ LMD-
sé, duke e llogaritur té njéjtén nga dita e parashtrimit té padisé mé daté 22.09.2021 ,
bazuar né Mendimin Juridik pér Kamatén té Gjykatés Supreme té Kosovés nr. 265/2020
té datés 02.12.2020, pasi qé né rastin konkret pala e paditur éshté vonuar né
pérmbushjen e obligimit ndaj palés paditése.

Né anén tjetér, sa i pérket pjesés refuzuese, gjykata e vlerésoi té bazuar pretendimin e
palés sé paditur lidhur me parashkrimin e kérkesés sé palés paditése. Késhtu, sipas
nenit 87 té LP-sé shprehimisht theksohet qé “té gjitha kérkesat nga marrédhénia e punés
né para, parashkruhen brenda afatit prej tri (3) vitesh, nga dita e paragqitjes sé kérkesés”.
Né kété drejtim, paditésja padiné prané késaj gjykate e ka parashtruar mé daté
22.09.2021, ndérsa kérkesa e tij ka gené pér kompensimin e té ardhurave nga
marrédhénia e punés mbi bazén e kualifikimit ose licencimit. Rrjedhimisht, duke

vlerésuar afatin 3 vjecar pér parashkrimin e kérkesés né fjalé, gjykata erdhi né
pérfundim se paditésit iu ka parashkruar pjesa e kérkesés nga data 18.04.2017 deri mé
daté 31.08.2018. Mé konkretisht, sipas llogaritjes sé¢ gjykatés, njé kérkesé e tillé éshté
parashkruar pér 16 muaj apo né shumeén prej 885.60 euro, (55.35*16=885.60 euro),
ndérkaq pjesa tjetér pér 9 dité éshté refuzuar pér shkak se muajin Néntor té vitit 2022
paditésja e ka llogaritur muaj té ploté edhe pérkundér faktit se e ka kérkuar
kompensimin deri me daté 21, andaj gjykata i ka refuzuar 9 dité té muajit Néntor 2022,
(55.35/30 =1.845*9 dité = 16.60) 885.60+16.60= 902.21 euro.

Ndérsa me paraqitjen e padisé, né gjykaté mé daté 22.09.2021 né kuptim té nenit 369 té
LMD-sg, éshté ndérpreré parashkrimi pér periudhén 18.04.2017 e deri mé 31.08.2018,
gjykata konstaton se parashikim pér kérkesén e paditéses pér Shtator 2018 ka filluar té
rrjedh vetém pasi g€ e njéjta ka pranuar pagén e Shtator 2018, e cila pagé realizohet né
fund té muajit rrjedhimisht e njéjta atéheré éshté njoftuar se e paditura nuk ka
pérmbushur detyrimin pér kompensimin e kualifikimit pér muajin Shtator 2018 dhe
nga fillimi i muajt vijues saktésisht Tetor 2018, e njéjta ka mundur té kérkoj pérmbushjen
e detyrimin, né bazé té nenit 342 té LMD-sé, ku parashihet qé “ Parashkrimi fillon té rrjedhé
ditén e paré pas dités kur kreditori té keté pasur té drejté té kérkojé pérmbushjen e detyrimit, né
qofté se me ligj pér raste té vecanta nuk éshté parashikuar dicka tjetér” rrjedhimisht kétu
paditésja nga fillimi i Tetor 2018 ka pasur té drejté té kérkoj pérmbushjen e detyrimit
nga kétu e paditura, e qé nénkupton se padia e paditéses pér periudhén 01.09.2018 e
deri mé 21.11.2022, nuk éshté parashkruar pasi qé nuk éshté arritur afati i paraparé me
neni 87 té LP-sé. Andaj, mbi kété bazé gjykata aprovoi pjesérisht kérkesépadiné e
paditéses sikurse né pikén nén I-té dispozitivit té aktgjykimit, ndérsa pjesén tjetér e
refuzoi té pabazuar sikurse né pikén nén Il té dispozitivit té aktgjykimit.

Gjykata me rastin e vendosjes jashté seancés gjyqésore, éshté bazuar né nenin 398 té
LPK-sé, e cila dispozité pércakton se “kur gjykata, pasi t'i arrijé pérgjigja né padi,
konstaton se ndérmjet paléve nuk éshté kontestuese gjendja faktike, dhe se nuk
ekzistojné pengesa té tjera pér dhénien e vendimit meritor, atéheré ajo, pa caktuar fare
seancé gjyqgésore, mund ta jep aktgjykimin me té cilén e pranon si té themelté
kérkesépadiné”. Po ashtu, gjykata vendosi jashté seancés gjyqésore edhe né kuptim té
nenit 399 par. 1 té LPK-s€, pasi qé pjesa tjetér e kérkesépadisé sé paditéses éshté e
pabazuar né dispozita ligjore. Né kété drejtim, sipas nenit 399 par. 1 té LPK-sé
parashihet qé “kur gjykata, pasi t'i arrijé pérgjigja né padi, konstaton se nga faktet e
treguara né padi nuk del themelésia e kérkesépadisé, atéheré ajo do te jep vendimin
meritor me té cilin refuzohet si e pathemelté kérkesépadia”.

Lidhur me kundérshtimet tjera té palés sé paditur dhéné né pérgjigje né padi, gjykata
vlerésoi se té njéjtat nuk jané té bazuara né dispozita ligjore dhe nuk kané mbéshtetje
né ndonjé bazé faktike apo juridike, pérpos kundérshtimit pér parashkrim té cilén
gjykata e vlerésoi té bazuar dhe e sqaroi mé larté. Rrjedhimisht, gjykata erdhi né
pérfundim se faktet nuk ishin kontestuese dhe nuk ekzistojné pengesa pér dhénien e
vendimit meritor.

Vendimi mbi shpenzimet procedurale éshté marré konform nenit 449 dhe 453 té LPK-
sé lidhur me nenin 463 par. 1 té LPK-sé, duke obliguar té paditurén qé né emér té
shpenzimeve té procedurés kontestimore, paditéses t'ia paguajé shumén e
pérgjithshme prej 144.00 euro, sipas Tarifés sé Odés sé Avokatéve, pér pérpilimin e
padisé shumén prej 104 euro dhe pér taksé gjyqésore shumén prej 40 euro. Gjykata nuk
i ka aprovuar shpenzimet tjera té kérkuara, megenése kompensimi caktohet vetém pér
shpenzimet e krijuara lidhur me 1éndén né gjykaté. Pér mé tepér nuk mund té kérkohet
kompensim pér secilén parashtresé té deponuar né gjykaté e posagérisht jo lidhur me
parashtresén e dorézuar sipas aktvendimit pér plotésimin e padis€é, duke gené se
parashtresa gjegjésisht padia fillestare ka pasur té meta.

Duke u bazuar né té dhénat e lartcekura, gjykata ka vendosur si né dispozitiv té kétij
aktgjykimi né pajtim me nenin 398 e 399 té LPK-sé.

GJYKATA THEMELORE NE PRIZREN
Departamenti i Pérgjithshém - Divizioni Civil
C.nr.1983/2021, mé daté 29 shkurt 2024

Gjyqtari
Shyqri Hoxha

KESHILLE JURIDIKE: Kundér kétij aktgjykimi palét kané té drejté ankese né afat prej
shtaté (7) ditéve nga dita e pranimit té t& nj¢jtit, prané Gjykatés sé Apelit né Prishting,
népérmjet késaj Gjykate Themelore. Ankesa duhet té paraqitet né kopje té mjaftueshme
pér gjykatén dhe pér palét.

